Nafarroako Parlamentuko Mahaiak, 2021eko ekainaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Maiorga Ramírez Erro jaunak aurkezturiko galdera, Barañaingo Auditorioaren funtzionamenduari eta kultur programazioari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko ekainaren 14an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:
2020ko urtarrilaren 16an, honako galdera idatzi hau egin nion Nafarroako Gobernuari:
“Parlamentari naizen honek honako hau jakin nahi dut Barañaingo auditorioari eta haren funtzionamenduari eta programazio kulturalari dagokienez:
– Zertan da Nafarroako Gobernuaren lankidetza, auditorioaren funtzionamenduari dagokionez? Zer ekimen eta jarduketa abiaraziko ditu ildo horretan?
2020ko otsailaren 14an, honako erantzun hau jaso nuen : “Kultura eta Kirol Departamentua zain dago, hurrengo bilera batean jakin arte ea Barañaingo Auditorioa Fundazioak edota Barañaingo Udalak zer erabaki hartzen duten kultur zuzkidura horri dagokionez, abiarazi beharreko ekimenak eta jarduketak planteatzeko”.
Gauzak horrela, honako hau jakin nahi dut:
Lehena. Departamentuak eta Fundazioak izandako bileren datak, bilera horietako bakoitzean parte hartu zutenen zerrendarekin.
Bigarrena. Bilera horietako bakoitzean jorratu ziren gaien zerrenda.
Hirugarrena. Hartutako erabakien xehetasunak.
Iruñean, 2021eko ekainaren 10ean
Foru parlamentaria: Maiorga Ramírez Erro
